
RADIOCHASTOTALAR  BO‘YICHA  RESPUBLIKA  KENGASHI

QARORI

O‘zbekiston Respublikasida radioeshittirish uzatkichlaridan 
foydalanishni texnik shartlarini soddalashtirish haqida

O‘zbekiston Respublikasining aholi yashash maskanlarini radioeshittirish
dasturlari qamrovi bilan taʼminlash, joylarda radioeshittirish tarmoqlarini
takomillashtirish ishlarini jadallashtirish, ular faoliyatini har tomonlama qo‘llab-
quvvatlash, radioeshittirish uzatkichlari uchun  ruxsat etish tartib-taomillarini
soddalashtirish va muddatlarni qisqartirish zaruratini inobatga olib, radioeshittirish
uzatkichlaridan foydalanishning texnik shartlarini belgilash maqsadida O‘zbekiston
Respublikasi radiochastota organlari bilan kelishish natijalarini inobatga olgan holda
Radiochastotalar bo‘yicha respublika kengashi qaror qildi: 

1. Faoliyat turi bo‘yicha tegishli litsenziyaga ega bo‘lgan foydalanuvchilarga
O‘zbekiston Respublikasi hududida radioeshittirish uzatkichlarining asosiy texnik
parametrlari ushbu qarorning ilovasida keltirilgan tavsiflarga mos kelganda,
Radiochastotalar bo‘yicha respublika kengashining alohida qarorlarini qabul qilmasdan,
sotib olish yoki qurish (o‘rnatish), olib kirish va foydalanish uchun ruxsatnomalarni
O‘zbekiston Respublikasi radiochastota organlarida rasmiylashtirilgan holda
foydalanishga ruxsat etilsin.

2. Radioeshittirish uzatkichlaridan foydalanish quyidagi talablarni bajarish sharti
bilan amalga oshiriladi:

aniq miqdor va turdagi radioeshittirish uzatkichlarini olib kirish uchun ruxsatnoma
radiochastota organlarida rasmiylashtirilgan bo‘lishi;

Raqamli texnologiyalar vazirligi tomonidan berilgan teleradioeshittirish sohasida
faoliyatni amalga oshirish litsenziyasiga ega bo‘lishi hamda Axborot faoliyati hamda
ma’lumotlar uzatishni takomillashtirish va samaradorligini oshirish bo‘yicha idoralararo
muvofiqlashtiruvchi komissiyasi bayoni bilan belgilangan texnik shartlar asosida
foydalanilishi;

uzatkichlarning texnik tavsiflari respublikada radionurlanish parametrlari uchun
belgilangan standart va meʼyorlarga hamda Xalqaro elektraloqa ittifoqi tomonidan qabul
qilingan norma va tavsiyalarga mos kelishi kerak.

3. Radiochastota organlariga foydalanuvchilar tomonidan ushbu qaror
va O‘zbekiston Respublikasining radiochastota spektridan foydalanish borasidagi
normativ-huquqiy hujjatlar talablariga rioya etilishini qonunchilikda belgilangan tartibda
monitoring qilish yuklatilsin.

Radiochastotalar bo‘yicha respublika 
kengashining 2025-yil “10”-apreldagi

826 - son qaroriga 
ILOVA 

Radioeshittirish uzatkichlarining asosiy texnik parametrlari

T/r Parametrning nomi Radioeshittirish uzatkichning 
texnik parametrlari

1. Radiochastota polosasi 87,5 – 108 MHz

2. Kanal kengligi 250, 256 kHz

3. Quvvati 10 W dan - 3 000 W gacha

4. Standart turi FM radio

5. Modulyatsiya turi FM (chastota modulyatsiyasi) 

6. Audio kanal turi stereo

